
ПРИМЕРЕ ТОРГОВОГО КОМПЛЕКСА «БЕК БАРАКА» 

 

DIRECTIONS FOR THE FORMATION AND USE OF FINANCIAL RESOURCES OF 

SPECIALIZED TRADE COMPLEXES – ON THE EXAMPLE OF THE BEK BARAKA 

TRADE COMPLEX 

                                                                         Oxunjonova Kamola Komiljon qizi  

Oʻzbekiston Milliy universiteti Iqtisodiyot fakulteti 1-bosqich talabasi 

 

Annotatsiya 
Ushbu maqolada ixtisoslashtirilgan savdo majmualarini moliyaviy resurslarini shakllantirish va 

ishlatish yoʻnalishlari – “Bek Baraka” savdo majmuasi misolida yoritilgan.  Bugungi kunda davlat 

ishtirokidagi savdo majmualarini transformatsiya qilish va moliyaviy resurslardan foydalanish 

samaradorligini oshirish iqtisodiy islohotlarning muhim masalalaridan hisoblanadi. Maqolaning 

aynan tahlil va natijalar qismida ushbu savdo majmuasining asosiy moliyaviy koʻrsatkichlari 

keltirilgan, va xulosa va takliflar qismida tavsiyalar berilgan. 

Kalit soʻzlar: “Bek Baraka”, moliyaviy resurslar, dividend, sof foyda, sof tushum, aktivlar, 

aktivlar rentabelligi, sotuv rentabelligi, diversifikatsiya. 

 

В данной статье рассматриваются вопросы формирования и использования финансовых 

ресурсов специализированных торговых комплексов на примере торгового комплекса «Bek 

Baraka». В настоящее время трансформация торговых комплексов с государственным 

участием и повышение эффективности использования финансовых ресурсов являются одними 

из важных направлений экономических реформ. В аналитической части и разделе результатов 

статьи приведены основные финансовые показатели данного торгового комплекса, а в 

заключении и разделе рекомендаций предложены соответствующие выводы и практические 

предложения.       

Ключевые слова: «Bek Baraka», финансовые ресурсы, дивиденды, чистая прибыль, 

чистая выручка, активы, рентабельность активов, рентабельность продаж, диверсификация. 

 

This article examines the formation and utilization of financial resources in specialized trade 

complexes, using the example of the “Bek Baraka” торгов complex. At present, the transformation 

of state-participated trade complexes and improving the efficiency of financial resource utilization 

are among the key issues of economic reforms. In the analysis and results section of the article, the 

main financial indicators of this trade complex are presented, while in the conclusion and 

recommendations section, relevant suggestions are provided.  

Keywords: “Bek Baraka”, financial resources, dividends, net profit, net income / net revenue, 

assets, return on Assets (ROA), return on Sales (ROS), diversification. 

      

O‘zbekiston Respublikasi Prezidentining 2020-yil 27-oktyabrda “Davlat ishtirokidagi 

korxonalarni isloh qilishni jadallashtirish hamda davlat aktivlarini xususiylashtirishga oid chora-

tadbirlar to‘g‘risida” gi Farmoni imzolangan. Bunga ko‘ra, “Bek Baraka” MCHJ aynan ushbu farmon 

asosida transformatsiya qilinadigan va davlat ulushi sotiladigan strategik obyektlar ro‘yxatiga 

kiritilgan [1]. 

Bugungi kunda mamlakatimiz iqtisodiyotining barqaror rivojlanishini ta’minlashda davlat 

ishtirokida amalga oshadigan yirik korxonalarning moliyaviy mustaqilligiga erishish va ularni bozor 

tamoyillari asosida transformatsiya qilish ustuvor maqsad qilib belgilangan. Ayniqsa, 

ixtisoslashtirilgan savdo majmualarining moliyaviy resurslarini shakllantirish manbalarini 

diversifikatsiya qilish va ulardan foydalanish samaradorligini oshirish alohida ahamiyatga ega 

hisoblanadi. Shu nuqtai nazardan, “Bek Baraka ixtisoslashtirilgan savdo majmuasi” MCHJ nafaqat 

yirik soliq to‘lovchi sub’yekt, balki minglab kichik tadbirkorlik sub’yektlari faoliyat yuritadigan 

obyekt hisoblanadi, va u tadbirkorlik muhitining rivojlanishiga sezilarli darajada ta’sir qiladi. 

Ixtisoslashtirilgan savdo majmualarini o‘rganishda ko‘plab O‘zbekistonlik va Xorijlik olimlar 

o‘z hissalarini qo‘shganlar. Jumladan, Mo‘minov A.G. (2022) – Toshkent viloyatida kichik 

tadbirkorlikni rivojlantirishda savdo majmualarining o‘rnini “Bek Baraka” misolida yoritib bergan, 

va shuningdek muallif majmuaning hududiy iqtisodiyotga ta’siri va tadbirkorlar uchun yaratilgan 

sharoitlarni tahlil qilgan [2]. Rasulov F. (2023) – “Bozorlar va savdo majmualarining moliyaviy 

barqarorligini baholash indikatorlari” nomli maqolasida savdo majmualarining moliyaviy resurslarini 

(rentabellik, likvidlik) qanday hisoblash metodikasi berilgan [3]. Ergashxodjayeva Sh.J. (2021) – 

Oʻzbekistonda savdo va xizmat koʻrsatish sohasi iqtisodiyoti boʻyicha olib borgan tadqiqotlarida 

savdo majmualarining raqobatbardoshligini oshirishda marketing strategiyalarining oʻrnini yoritib 

bergan. Muallif yirik bozor turlarida moliyaviy resurslarni samarali taqsimlash orqali xizmat 

koʻrsatish sifatini yaxshilash mexanizmlarini asoslagan[4]. Tursunov Y.P. (2022) – “Savdo 

korxonalarida aktivlarni boshqarish samaradorligi” nomli ishida savdo majmualarining munitsipal 

byudjetni shakllantirishdagi strategik ahamiyatini tahlil qilgan. U aynan davlat ishtirokidagi savdo 

korxonalarida dividend siyosatini takomillashtirish va moliyaviy shaffoflikni taʼminlash zarurligini 

taʼkidlagan[5]. Xorijlik olimlardan Barry Berman & Joel R.Evans (2018) – “Retail Management: A 

Strategic Approach” maqolasida savdo majmualarini operatsion xarajatlarni kamaytirish va 

resurslarni toʻgʻri taqsimlash boʻyicha dunyo tan olgan modelni taklif qilishgan [6]. Shu qatorda 

Arustamov E.A. (2021) – “Экономика предприятия (торговля)" maqolasida MDH davlatlari 

misolida savdo komplekslarining aylanma mablagʻlarini boshqarish mexanizmlarini yoritgan [7]. 

Michael Levy & Barton A. Weitz (2019) – Oʻzlarining dunyoga mashhur “Retailing Management” 

asarida savdo majmualarining moliyaviy strategiya modeli (Strategic Profit Model) ni ishlab 

chiqqanlar. Bu model aktivlar aylanmasi va foyda marjasini oʻzaro bogʻlagan holda savdo 

majmuasining rentabelligini baholash imkonini beradi [8]. Philip Kotler (2021) – Savdo 

infratuzilmasini modernizatsiya qilish boʻyicha oʻz tadqiqotlarida raqamli iqtisodiyot sharoitida 

anʼanaviy bozorlarning transformatsiyasi masalasini koʻtargan. Muallif savdo komplekslarida 

moliyaviy resurslarni IT-texnologiyalarga yoʻnaltirish orqali operatsion xarajatlarni 15-20% gacha 

kamaytirish mumkinligini isbotlagan [9]. 

Adabiyotlar tahlili shuni koʻrsatadiki, soha olimlari asosan umumiy savdo korxonalarining 

iqtisodiyotiga yoʻnaltirib, oʻz ishlarini amalga oshirishgan. Lekin, aynan ixtisoslashtirilgan 

bozorlarning, xususan, “Bek Baraka” ning moliyaviy resusrlarini dinamik tahlil qilish va ularning 

hududiy byudjet tushumlaridagi rolini baholash boʻyicha kompleks yondashuv zarur. 

Mazkur maqola iqtisodiy jarayonlarni oʻrganishning ilmiy – obyektivlik tamoyillari asosida 

yoritildi. Tadqiqot obyekti sifatida “Bek Baraka ixtisoslashtirilgan savdo majmuasi” MCHJ ning 

2020-2024-yillardagi moliyaviy xoʻjalik faoliyati tanlab olindi. 

Ushbu grafikda “Bek Baraka ixtisoslashtirilgan savdo majmuasi” ning 2020-2024-yillardagi 

asosiy moliyaviy koʻrsatkichlari – sof foyda, sof tushum, jami aktivlar va byudjetga toʻlovlar (mlrd 

soʻmda) tahlil qilingan. 

1-rasm."Bek Baraka ixtisoslashtirilgan savdo majmuasi" MCHJ ning 2020-2024-

yillardagi asosiy moliyaviy ko‘rsatkichlari dinamikasi[10].  

 

2020-yilda ushbu MCHJ ning sof tushumi 32,4 mlrd soʻmni tashkil etgan boʻlsa, 2024-yilga 

kelib bu koʻrsatkich deyarli ikki baravar oʻsib, 61,5 mlrd soʻmni tashkil qilgan. Shuningdek sof foyda 

ham 6,8 mlrd soʻmdan 18,2 mlrd soʻmga koʻtarilgan. Taʼkidlash joizki, ushbu koʻrsatkich sof 

tushumga qaraganda tezroq oʻsgan, bu esa moliyaviy samaradorlik oshganini koʻrsatadi. Bu savdo 

majmuasining jami aktivlari 2020-yilda 94,2 mlrd soʻm boʻlgan boʻlsa, 2024-yilda 142 mlrd ga 

yetadi. Shu qatorda byudjetga toʻlovlar yaʼni dividend ham mos ravishda 3,4 mlrd soʻmdan 9,1 mlrd 

soʻmga yetadi. Umuman olganda, “Bek Baraka” savdo majmuasi 2020-2024-yillarda yuqoridagi 4 

xil yoʻnalishda ham ijobiy oʻsishga erishgan. 2024-yilga kelib u nafaqat aktivlarini oshiradi, balki 

davlat byudjetiga toʻlovlarni 3 baravarga yaqin miqdorda oshirishga erishdi. 

Yuqorida keltirilgan koʻrsatkichlar “Bek Baraka” MCHJning moliyaviy holati miqdoriy 

jihatdan oʻsganini tasdiqlaydi. Biroq, korxonaga biriktirilgan moliyaviy resurslar va aktivlardan 

qanchalik samarali foydalanilganini aniqlash uchun rentabellik koeffitsiyentlari tahliliga eʼtibor 

qaratish lozim. 

Aktivlar rentabelligi (ROA— Return on Assets). Ushbu koʻrsatkich korxonaning har bir 

soʻmlik aktivi qancha miqdorda sof foyda keltirayotganini ifodalaydi. Uni hisoblash uchun quyidagi 

formuladan foydalanamiz: 

ROA = 
𝑆𝑜𝑓 𝑓𝑜𝑦𝑑𝑎

𝐽𝑎𝑚𝑖 𝑎𝑘𝑡𝑖𝑣𝑙𝑎𝑟
 × 100% [11]. 

Keltirilgan maʼlumotlar asosida 2020-2024-yillardagi ROA ni hisoblashimiz mumkin. 

Masalan, 2020-yilda: ROA = 
6,8

94,2
 × 100% ≈ 7,2%; 

2024-yilda: ROA = 
18,2

142,0
 × 100% ≈ 12,8%. 

Aktivlar rentabelligining 7,2% dan 12,8% gacha koʻtarilishi korxonaning oʻz tasarrufidagi 

moddiy va nomoddiy resurslardan foydalanish sifati yaxshilanganini anglatadi. Bu oʻsish korxona 

aktivlari hajmining kengayishi bilan birga, ularning qaytimi ham sezilarli darajada oshganini 

koʻrsatadi. 

Shu qatorda Sotuv rentabelligi (ROS— Return on Sales) ni hisoblash orqali Sof foydaning 

tushumga nisbatan tezroq oʻsishi, sotuv samaradorligi oshganini tushunishimiz mumkin: 

ROS = 
𝑆𝑜𝑓 𝑓𝑜𝑦𝑑𝑎

𝑆𝑜𝑓 𝑡𝑢𝑠ℎ𝑢𝑚
 × 100% [11]. 

Masalan, 2020-yilda: ROS = 
6,8

32,4
 × 100% ≈ 20,9%; 

2024-yilda: ROS = 
18,2

61,5
 × 100% ≈ 29,6%. 

Har bir soʻmlik sotuvdan olinadigan foydaning 20,9% dan 29,6% ga koʻtarilishi korxonaning 

operatsion xarajatlarni optimallashtirishga erishganini va tijorat faoliyatining samaradorligi oshganini 

tasdiqlaydi. 

Davlat byudjetiga toʻlovlar (dividendlar) 3,4 mlrd soʻmdan 9,1 mlrd soʻmga yetishi nafaqat 

korxonaning boyishi, balki uning ijtimoiy-iqtisodiy ahamiyati ortishini koʻrsatadi. Dividend 

toʻlovlarining sof foydadagi ulushini tahlil qilsak, korxona oʻz foydasining qariyb 50% qismini 

byudjetga yoʻnaltirayotgani maʼlum boʻladi. Bu esa “Bek Baraka” MCHJni Toshkent viloyati 

iqtisodiy barqarorligini taʼminlovchi yirik donor korxonalardan biri sifatida tavsiflaydi. 

Iqtisodiyotda savdo majmualarini moliyaviy barqarorligini taʼminlash, va xavf – xatarlardan 

holi qilish bosh masalalardan biri hisoblanadi. Xususan, “Bek Baraka” savdo majmuasi ham 5yil 

ichida moliyaviy barqarorlikka erisha olganini uning sof foydasi 6,8 mlrd soʻmdan 18,2 mlrd soʻmga 

chiqqanidan koʻrishimiz mumkin. Bu savdo majmuasini oʻzini-oʻzi moliyalashtira olishini bildiradi, 

shu qatorda uning aktivlari va davlat ulushi (dividendlari) ham keskin koʻtarildi. Bulardan kelib 

chiqib ushbu takliflarni ilgari surishimiz mumkin. Birinchisi bu raqamli transformatsiya boʻlib, savdo 

majmuasida ijara toʻlovlari va boshqa xizmatlar uchun moliyaviy hisoblarni toʻliq avtomatlashtirilgan 

“Smart Market” tizimiga oʻtkazish. Bu mablagʻlarni shaffofligini taʼminlash uchun xizmat qiladi. 

Ikkinchisi esa xarajatlarni diversifikatsiya qilish, bu usul faqat ijara tushumlariga bogʻlanib 

qolmasdan, majmua hududida zamonaviy logistika markazlarini tashkil qilish. Bu orqali qoʻshimcha 

moliyaviy resurslar oqimini yaratish mumkin. 

